
				இப்பக்கம் மெய்ப்பு பார்க்கப்படவில்லை
198

யுள்ள பிணைப்பு அழிவது என்பது கிடையாது; மறுமையி லும் அது நிலைக்கும் என்று காதலன் கூறுவதாகப் பரணர் குறுந்தொகைப் பாடல் ஒன்றில் கூறியுள்ளளார்.

"இறு முறை யென ஒன் றின்றி

மறுமை யுலகத்தும் மன்னுதல் பெறுமே” (199)

என்பது பாடல். மறு பிறவி எடுத்தாயினும் என் காதல னை அடைவேன் எனக் காதலி கூறுவதாகக் கொங்குவேள் எழுதிய பெருங்கதை நூலில் ஒரு பகுதி உள்ளது:

“அவனுறை உலகத் தழித்துப் பிறந்தாயினும்

எய்துதல் வலித்த னென்’ (1-36; 114-115) ,

என்பது பாடல் பகுதி. இப்போது தீவினையால் மறந்து விடினும் அடுத்து வரும் பிறவிகளில் காதலர் காதலியை அடைவார் என்னும் கருத்துடைய பாடல் மாணிக்க வாச கரின் திருக்கோவையாரில் உள்ளது:

'மறப்பா னடுப்பதோர் தீவினை வந்திடிற் சென்று

சென்று பிறப்பாண்டுப்பினும் பின்னும் துன்னத் தகும் பெற்றி யரே' (205

என்பது பாடல் பகுதி. இந்தப் பிறவியில் பிரிவது என்ப தில்லை என்று தலைவன் கூற, அங்ங்ணமாயின் அடுத்த பிறவிகளில் பிரிந்து விடுவீரோ எனத் தலைவி அழுததாகக் கூறும் பாடல் திருவள்ளுவரின் திருக்குறளில் உள்ளது:

'இம்மைப் பிறப்பிற் பிரியலம் என்றேனாக்

கண்ணிரைக் நீர் கொண்டனள்” (1385)

